
śrīmatē rāmānujāya namaḥ

śrīmatē nigamāntamahādēśikāya namaḥ

stōtram Á Á

śrīkṛṣṇa dēśika padāmbuja bhṛṅgarājaṃ
vēdānta lakṣmaṇamunīndra kṛpātta bōdham Á

trayyantadēśika -yatīndra -śaṭhāri mūrtiṃ
gōpāladēśikaśikhāmaṇimāśrayāmaḥ Á Á

śaṭharipumuni sūkti śrīmadāmnāya vācāṃ
akṛtaka vacanānāṃ cātikalyāṇa ghōṣaiḥ Á

anudinaṃ abhivṛddhāṃ āgamāntārya sūktyā
śriyaṃ upacinu śārṅgin vaidikē’smin vimānē Á Á 1 Á Á

mahita vihita vēdāntārya sammāna śīlāṃ
apagata tadamitrāṃ adbhutairāsamētām Á

niravadhi dhana dhānyāṃ utsavaiḥ styānaharṣāṃ
śriyaṃ upacinu śārṅgin vaidikē’smin vimānē Á Á 2 Á Á

śrī śārṅgapāṇē yadi tē paratvaṃ
satyā yadi syāt śrutiratra mānam Á

vēdānta sūrau dviṣatō janāṃstvaṃ
śrī kumbhaghōṇē vinivārayāśu Á Á 3 Á Á

paśyēma śārṅgin ! śaradāṃ śataṃ tvāṃ
paryāptihīnāmṛta nāmadhēyam Á



śrī aparyāptāmṛtamaṅgaḻāśāsana stōtram

śrīkumbhaghōṇē nagarōttamē’smin
nirvyākulāścaiva nirāmayāśca Á Á 4 Á Á
Á Á iti śrī aparyāptāmṛtamaṅgaḻāśāsana stōtraṃ samāptam Á Á

